ՏԵՂԵԿԱՆՔ 
<<Ոռոգման նպատակով 2015 թվականին Սևանա լճից ջրառի մասին>> ՀՀ կառավարության որոշման նախագծի վերաբերյալ
1. Անհրաժեշտությունը` <<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունումը պայմանավորված է Սևան-Հրազդան ոռոգման-էներգետիկ համակարգից սնվող ոռոգման համակարգերի իշխման տակ գտնվող հողատարածքների վրա մշակվող գյուղատնտեսական մշակաբույսերի ոռոգումն ապահովելու անհրաժեշտությամբ:

Ընթացիկ իրավիճակը և խնդիրները` Սևան-Հրազդան էներգետիկ-ոռոգման համակարգից սնվող ոռոգման համակարգերի իշխման տակ գտնվող ոռոգելի հողերից 2015թ. ոռոգման շրջանում, ս.թ մարտի 17-ի դրությամբ ջրօգտագործողների կողմից ներկայացված ջրօգտագործման պլան-ժամանակացույցի համաձայն, պայմանագրային ոռոգվելիք հողատարածությունների մակերեսը կազմել է 38.765 հազ. հա, ոռոգման ջրի պահանջարկը համակարգերի գլխամասերում և Հրազդան գետի հունի լվացման նպատակով Աղբյուրակի ջրամբարից մինչև Երևանյան լիճը, գետի հունով, բացթողնվող ջրի ծավալը կկազմի 481.6 մլն.խ.մ: 
2. Տվյալ բնագավառում իրականացվող քաղաքականությունը` Նշված ծավալի ջրի պահանջարկը նախատեսվում է ապահովել` Հրազդան գետից 153.962 մլն.խ.մ, Ազատի ջրամբարից 64.704 մլն.խ.մ, Ապարանի ջրամբարից 43.07 մլն.խ.մ, Մխչյանի պոմպակայանների համակարգով 15.824 մլն.խ.մ և Ռանչպար-Արևշատի պոմպակայանների համակարգով` 34.019 մլն.խ.մ ջրաքանակներով:
Պահանջարկի և վերը նշված ջրային օբյեկտներից հնարավոր ջրառի տարբերությունը (հաշվի առած նաև Սևան-Հրազդան համակարգի դերիվացիայի ջրանցքներում ֆիլտրացիոն կորուստները 13 %-ի չափով կամ շուրջ 22.1 մլն.խ.մ) կազմում է 170.0 մլն.խ.մ:
3. Կարգավորման նպատակը և բնույթը` ջրային օբյեկտներից հնարավոր ջրառի տարբերության չափով պահանջարկի բավարարում:
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է  ՀՀ ԳՆ ջրային տնտեսության պետական կոմիտեի աշխատակազմի կողմից:

5. Ակնկալվող արդյունքը` Սևան-Հրազդան էներգետիկ-ոռոգման համակարգից սնվող ոռոգման համակարգերի իշխման տակ գտնվող ոռոգելի հողերին ոռոգման ջրի մատակարարման ապահովումը: 

ՀՀ ԳՆ ջրային տնտեսության պետական կոմիտեի նախագահ

Արամ Հարությունյան
Տ Ե Ղ Ե Կ Ա Ն Ք 

<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունման դեպքում պետական և տեղական ինքնակառավարման մարմինների բյուջեներում ծախսերի և եկամուտների էական ավելացումների և նվազեցումների վերաբերյալ

<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունման դեպքում պետական և տեղական ինքնակառավարման մարմինների բյուջեներում ծախսերի և եկամուտների էական ավելացումներ և նվազեցումներ չեն նախատեսվում, այդ պատճառով նորմատիվ իրավական ակտերի նախագծերը ներկայացնելու ուղեցույցով նշված ձևաչափով տեղեկանքը չի լրացվել: 
Տ Ե Ղ Ե Կ Ա Ն Ք 

<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Միջազգային պայմանագրերով ստանձնած պարտավորությունների հետ համապատասխանությունը`

<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ կամ 
լրացումներ կատարելու անհրաժեշտություն չի առաջացնում:
Տ Ե Ղ Ե Կ Ա Ն Ք

<<Ոռոգման նպատակով 2015 թվականին Սևանա լճից ջրառի մասին>>  Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին
<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագիծը տեղադրված է Հայաստանի Հանրապետության ԳՆ ջրային տնտեսության պետական կոմիտեի ինտերնետային կայքում:

Հասարակության մասնակցությունը նախագծմանը և/կամ քննարկումներին`

<<Ոռոգման նպատակով 2015 թվականին Սևանա լճից ջրառի մասին>> Հայաստանի Հանրապետության կառավարության որոշման նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից: 

ՀՀ ԳՆ ջրային տնտեսության պետական կոմիտեի նախագահ

Արամ Հարությունյան
